
Umsögn

Sambands íslenskra sveitarfélaga

Málsnr.: 0511439SA 

Dags.: 28. nóv. 2005 

Tilv.: 212/TFV

um frumvarp til vatnalaga, 268. mál 132. löggjafarþings

Með bréfi iðnaðarnefndar Alþingis, dags. 17. nóvember sl., fékk Samband 
íslenskra sveitarfélaga til umsagnar frumvarp til vatnalaga, 268. mál.

Fyrsta tillaga: 1. töluliður 43. gr. frumvarpsins falli brott

Sambandið leggur til að 1. töluliður 43. gr. frumvarpsins verði felldur brott. Þess í 
stað bætist ný málsgrein við 42. gr. frumvarpsins, svohljóðandi: „Þrátt fyrir ákvæði 
1. mgr. skaí X. kaf/i vatna/aga nr. 15/1923 halda gi/di sínu óbreyttur."
Stjórn sambandsins hefur sent umhverfisráðherra erindi þar sem óskað er eftir að 
komið verði á fót starfshópi til að semja drög að frumvarpi til sérstakra laga um 
fráveitur sveitarfélaga. Þrátt fyrir að formlegt svar hafi ekki borist frá 
umhverfisráðuneytinu hefur það tekið með jákvæðum hætti í þessa málaleitan 
sambandsins. Það væri til mikils óhagræðis fyrir sveitarfélögin að setja nú í lög um 
hollustuhætti og mengunarvarnir, nr. 7/1998, sérstök lagaákvæði um fráveitur 
sveitarfélaganna, sem innan skamms tíma yrði breytt á ný með setningu nýrra laga 
um þetta málefni. Sambandið telur að breytingar á lagaákvæðum sem lúta að 
rekstri sveitarfélaga á fráveitum eigi að bíða tillagna nefnds starfshóps. Eðlilegast er 
að X. kafli gildandi vatnalaga standi óhaggaður, en falli brott þegar ný lög um 
fráveitur sveitarfélaga liggja fyrir. Það er mikið hagsmunamál fyrir sveitarfélögin að 
komið verði til móts við þessa tillögu.

Varatillaga: Ef 1. töluliður 43. gr. fellur ekki brott þá verði honum breytt

Ef ekki verður fallist á framangreinda tillögu um brottfall 1. töluliðar 43. gr. 
frumvarpsins leggur sambandið áherslu á að orðalagi hans verði breytt þannig að í 
stað orðanna: „Sveitarfélög sjá um að leggja fráveitur" í fyrsta málslið þeirrar 
málsgreinar sem gert er ráð fyrir að verði 1. mgr. 8. gr. a. í lögum nr. 7/1998, komi 
orðin: „Sveitarfélögum er heim ilt að leggja fráveitur".

Orðalagið í frumvarpinu, eins og það er nú úr garði gert, er of fortakslaust og felur 
í sér nýjar skyldur allra sveitarfélaga til að sjá um allar fráveitur, m.a. í dreifbýli og 
sumarhúsabyggðum. Tekið skal fram að sambandið er tilbúið að ræða breytingar á



skyldum sveitarfélaga í fráveitumálum en hefur gert ráð fyrir að þær yrðu ræddar 
við samningu draga að frumvarpi til sérstakra laga um fráveitur sveitarfélaga.

SAMBAND ÍSLENSKRA SVEITARFÉLAGA

Þórður Skúlason 
framkvæmdastjóri


